GRUPI I POSAÇËM I VEPRIMIT FINANCIAR- FINANCIAL ACTION TASK FORCE

[image: image1.png]FATF+GAFI




UDHËZUES PËR INSTITUCIONET FINANCIARE MBI DETEKTIMIN E FINANCIMIT TË TERRORIZMIT

24 Prill 2002

PËRMBAJTJA
3Hyrje


4Financimi i Terrorizmit dhe rreziqet  për  institucioneve financiare


5Përcaktimi se kur është e nevojshme rritja e nivelit të kontrollit


7Karakteristikat e financimit të terrorizmit


7Burimet e fondeve të terroristëve


9Pastrimi i fondeve të terroristëve


12Aneksi I:


12Transaksionet financiare që mund të jenë një shkak për rritjen e nivelit të kontrollit


12A. Llogarive


13B.Depozitat dhe tërheqjet


14C. Transfertat bankare


14D.Karakteristikat e klientit ose të aktivitetit të biznesit të tij/saj


15E.Transaksionet e lidhura me vendet e që përbëjnë shqetësim në fushën e terrorizmit


15Aneksi II


15Burimet e Informacionit




Hyrje

1. Në takimin e  jashtëzakonshëm Plenar të FATF (Financial Action Task Force) më 29-30 Tetor 2001, u ra dakord për të zhvilluar udhëzime të veçanta për institucionet financiare për të ndihmuar ato në zbulimin e teknikave dhe mekanizmave të përdorura në financimin e terrorizmit. Më pas, FATF mblodhi së bashku ekspertë nga vendet e saj anëtare për të mbledhur informacion dhe për të studjuar çështjen e financimit të terrorizmit, si pjesë e veprimtarisë së  saj vjetore mbi metodat dhe tendencat e pastrimit të parave. Një nga qëllimet e kësaj veprimtarie  ishte hartimi i udhëzimeve të tilla për institucionet financiare të cilat mund të përfshiheshin në raportin vjetor të FATF mbi Metodat dhe Tendencat e pastrimit të parave.Materiali që rrjedh nga ky ushtrim, së bashku me kontributet e Grupit Egmont dhe organeve të tjera ndërkombëtare, u përdor në hartimin e këtij dokumenti. Informacioni që ai përmban, përbën përpjekjen e parë  për të ofruar udhëzime të nevojshme për institucionet financiare në këtë fushë.
2. Qëllimi i ofrimit të këtij udhëzimi është që të sigurojë se institucionet financiare nuk do të përfshihen padashur në fshehjen apo lëvizjen e fondeve terroriste. Institucionet financiare në këtë mënyrë do të jetë më në gjendje për t’u mbrojtur nga keqpërdorimi i tyre për veprimtari të tilla. Ky dokument përshkruan karakteristikat e përgjithshme të financimit të terrorizmit, për të ndihmuar në ndërtimin e vetëdijes se si terroristët, bashkëpunëtorët e tyre apo ata që mbështesin terrorizmin mund të përdorin sistemin financiar. Studimet e rastit që do pasojnë, ilustrojnë mënyrën me të cilën autoritetet kompetente të zbatimit të ligjit ose të Njësive të Inteligjencës Financiare (NjIF) janë në gjendje të krijojnë një lidhje me financimin e terrorizmit në bazë të informacionit të raportuar nga institucionet financiare. Aneksi I përmban një numër të karakteristikave të transaksioneve financiare të cilat kanë qënë të lidhura me veprimtaritë terroriste në të kaluarën. Kur një apo disa prej këtyre faktorëve potencialisht të dyshimtë ose të pazakontë është i pranishëm në lidhje me një transaksion financiar të caktuar - sidomos kur individi ose subjekti mund të shfaqen në një nga listat e terroristëve të dyshuar, organizatave terroriste apo individëve dhe të subjekteve të lidhura me to (shih Aneksin II: Burimet e informacionit) - atëherë një institucioni financiar do t’i duhet të rrisë nivelin e kontrollit mbi transaksionin dhe çdo individ apo subjekt të lidhur me të. Në raste të caktuara, aplikimi i këtij kontrolli nga institucionet financiare, mund të çojë në raportimin e transaksionit tek autoritetet, në kuadrin e funksionimit të sistemeve raportuese mbi transaksionet e dyshimta ose të pazakonta.
Financimi i Terrorizmit dhe rreziqet  për  institucioneve financiare

3.Një institucion financiar ku kryhet një transaksion, duke ditur se fondet / prona ekzistuese janë në pronësi apo kontrollohen nga terroristët /organizatat terroriste, apo që transaksioni lidhet ose apo ka mundësi që të përdoret në veprimtari terroriste, mund të jetë një vepër penale sipas ligjeve të shumë vendeve. Një vepër e tillë mund të ekzistojë pavarësisht nëse pasuritë  e  përfshira në transaksion ishin produkte të veprimtarisë kriminale apo vinin nga një aktivitet i ligjshëm, me qëllimin për të mbështetur terrorizmin. 

4. Pavarësisht nëse fondet në një transaksion janë të lidhura me terroristët për qëllime të legjislacionit penal kombëtar, marrëdhëniet e biznesit me individë të tillë ose të tjerë që janë të lidhur ngushtë me personat ose subjekteve, mundet që në rrethana të caktuara, të ekspozojnë një institucion financiar të rëndësishëm ndaj një rreziku domethënës reputacional, operacional dhe ligjor. Ky rrezik është edhe më serioz nëse është konstatuar më vonë se personi ose subjekti i përfshirë ka përfituar nga mungesa e monitorimit efektiv ose nga neglizhenca me paramendim e një institucioni të caktuar dhe në këtë mënyrë ka kryer akte terroriste.
5. Marrja në konsideratë e faktorëve që ndodhen në këtë udhëzim ka për qëllim të qartësojë, të plotësojë dhe / ose të forcojë kërkesat ekzistuese për vigjilencën e duhur, së bashku me politikat aktuale dhe procedurat e vendosura nga programet kombëtare kundër pastrimit të parave. Megjithatë, duhet të theksohet se ky udhëzues nuk përbën një rregull ose rregullore shtesë. Përkundrazi ai përfaqëson këshilla nga ekspertët operative të anëtarëve të FATF për faktorët që lidhen me transaksionet financiare që duhet të shoqërohen me pyetje të mëtejshme nga ana e institucionit financiar. FATF inkurajon të gjitha institucionet financiare për të marrë parasysh këta faktorë së bashku me politikat, praktikat dhe procedurat tashmë të vendosura, për të siguruar përputhshmëri me ligjet dhe rregulloret përkatëse dhe për të minimizuar rreziqet reputacionale. Duhet të theksohet gjithashtu se, ndërsa karakteristikat e treguara në këtë dokument mund të aplikohen në mënyrë specifike për financimin e terrorizmit, shumica e tyre mund të aplikohen edhe në identifikimin e transaksioneve të dyshimta në përgjithësi. Institucionet financiare në shumë juridiksione mund të jenë në dijeni të këtyre karakteristikave nëpërmjet udhëzimeve ekzistuese apo burimeve të tjera.

6. Me anë  të këtij udhëzimi, FATF synon që njëkohësisht të sigurojë  përputhshmëri me ligjet penale dhe civile që janë në fuqi, si dhe rregulloreve përkatëse që zbatohen nga  institucionet financiare në vëndet përkatëse. Duhet theksuar se ky udhëzim nuk zëvëndëson apo shfuqizon ndonjë prej detyrimeve ndaj ligjeve ose rregulloreve kombëtare aktuale. Në veçanti, zbatimi i masave të propozuara nga ky udhëzim nuk duhet të interpretohet domosdoshmërisht si mbrojtës i një institucioni financiar nga ndonjë veprim që një vënd  mund të zgjedhë të përdorë kundër tij. Për më tepër, ky udhëzues nuk zëvëndëson ose modifikon kushtet e përcaktuara nga autoritetet kombëtare ose rajonale, të cilat përmbajnë detyrimin për ngrirjen e pasurive të individëve dhe subjekteve të dyshuara si terroristë apo që të jenë të lidhura me terroristët, si pjesë e zbatimit të rezolutave të Këshillit të Sigurimit të Kombeve të Bashkuara (shih Aneksin II : Burimet e informacionit).
Përcaktimi se kur është e nevojshme rritja e nivelit të kontrollit  

7. Institucionet financiare inkurajohen që të zhvillojnë praktika dhe procedura të cilat do të ndihmojnë për të zbuluar dhe parandaluar ato transaksione që mund të përfshijnë fondet e përdorura në financimin e terrorizmit. Rritja e nivelit të kontrollit që mund të justifikohet për disa transaksione duhet parë si një masë e mëtejshme e kujdesit të duhur të institucionit dhe politikave e procedurave kundër pastrimit të parave dhe duhet të çojë, kur është përshtatshme, në raportimin e veprimtarive të tilla financiare si të dyshimta ose të pazakonta sipas regjimeve të zbatueshme për raportimet e transaksioneve në një vënd të caktuar. Për t’u siguruar se janë marrë hapat praktike për të rritur hetimin e transaksioneve të caktuara, kur është e nevojshme, mund të jetë e dobishme për një institucion financiar që të rishikojë praktikat e veta në këtë fushë, si pjesë e proceseve audituese të përgjithshme të tij që janë të brendshme dhe të jashtme.

	Shëmbull 1: Përfaqësues për individët me lidhje të dyshimta terroriste të zbuluara nga raportet e transaksioneve të dyshimta 
Njësia e Inteligjencës financiare (FIU) në shtetin D mori një raport transaksioni të dyshimtë nga një institucion financiar vendas lidhur me një llogari që mbahej nga një individ me banim në shtetin fqinj. Individi menaxhonte kompani me bazë në Evropë dhe kishte lëshuar dy kërkesat për kredi në emër të tyre tek institucioni raportues. Këto kërkesa kredie arritën në disa milionë dollarë Amerikanë dhe kishin për qëllim blerjen e hoteleve luksoze në shtetin D. Banka nuk aprovoi asnjë nga kreditë. 
Analiza e FIU-t zbuloi se fondet për blerjen e hoteleve ishin për t’u kanalizuar nëpërmjet llogarive te kompanitë që përfaqësoheshin nga individi. Një nga kompanitë që do të bënte blerjen e këtyre hoteleve më pas do të blihej nga një individ i një vendi tjetër. Ky person i dytë përfaqësonte një grup kompanish aktivitetet e të cilave fokusoheshin në sektorët e “hotelit dhe të resorteve”, dhe ai dukej të ishte blerësi i fundit i pasurive të patundshme. Në bazë të analizave brënda FIU-t, rezultoi se subjekti i raportit mbi transaksionin e dyshimtë ishte duke vepruar si një përfqësues për personin e dytë. Ky i fundit, si dhe familja e tij, ishin të dyshuar për lidhje me terrorizmin.



8. Mënyra në të cilën një institucion financiar mund të zgjedhë të aplikojë këtë Udhëzues ndryshon në varësi të nivelit të rrezikut të përcaktuar nga secili institucion si në përputhje me natyrën normale të biznesit. Po ashtu ajo do të variojë sipas faktorëve individualë të çdo rasti që ndodh. Institucionet financiare duhet të ushtrojnë një gjykim të arsyeshëm në modifikimin dhe zbatimin e politikave dhe procedurave në këtë fushë. Ky udhëzues nuk duhet të interpretohet si dekurajues apo që ndalon institucionet financiare që të bëjnë biznes me ndonjë klient të ligjshëm. Në të vërtetë, ai është hartuar vetëm si një mjet që ndihmon institucionet financiare të përcaktojnë nëse një transaksion meriton një nivel kontrolli  shtesë në mënyrë  që institucioni të jetë  në gjendje të identifikojë, raportojë (kur është e përshtatshme) dhe në fund të shmangë transaksionet që përfshijnë fondet të cilat mbështesin ose janë të lidhura me financimin e terrorizmit.

	Shembull 2: Aktiviteti i llogarisë individuale dhe përfshirja në listën e OKB-së tregon lidhje të mundshme me aktivitetin terrorist 
Një individ banonte në një shtet fqinj, por kishte një llogari rrjedhëse dhe një llogari kursimi në shtetin N. Banka që mbante llogaritë vuri re tërheqjen graduale të fondeve nga llogaritë nga fundi i Prillit 2001 e këtej dhe vendosi të monitoronte llogaritë më nga afër . Dyshimet e bankës u përforcuan më pas, kur një emër shumë i ngjashëm me mbajtësin e llogarisë u shfaq në listën e konsoliduar të personave dhe / të subjekteve të publikuar nga Komiteti i Këshillit të Sigurisë së Kombeve të Bashkuara për Afganistanin (Rezoluta e Këshillit të Sigurisë së OKB-së 1333 / 2000). Banka menjëherë raportoi tek Njësia e  Inteligjencës Financiare (FIU). 
FIU analizoi lëvizjet financiare në lidhje me llogaritë e individit duke përdorur të dhënat e kërkuara nga banka nga e cila rezultoi se të dyja llogaritë ishin hapur nga individi në vitin 1990 dhe ne to kishte pasur kryesisht depozitime me para në dorë. Në Mars të vitit 2000, individi bëri një transfertë të madhe nga  llogaria e tij kursimeve në llogarinë e tij rrjedhëse. Këto fonde u përdorën vetëm për të paguar një  policë per sigurimin e jetës dhe për të blerë çertifikatat e depozitave. 
Nga mesi i muajit Prill të vitit 2001, individi kreu disa transferta të mëdha nga llogaria e tij e kursimeve në llogarinë e tij rrjedhëse. Këto fonde u transferuan jashtë vendit drejt personave dhe kompanive të vendosura në vendet fqinje dhe në rajone të tjera. 
Në Maj dhe Qershor 2001, individi shiti çertifikatat e depozitave që kishte blerë, dhe më pas i transferon fitimet në llogaritë e kompanive me bazë në Azi dhe në ato të kompanisë të themeluar në vendin e tij të origjinës. Gjithashtu individi përfitoi financiarisht edhe në policën e sigurimit të jetës para datës së maturimit dhe transferoi vlerën e saj për një llogari në një bankë në vendin e tij të origjinës. Transaksioni i fundit u krye më 30 Gusht 2001, që do të thotë, pak para sulmeve të 11 Shtatorit në Shtetet e Bashkuara. 
Së fundi, njësia kundër pastrimit të parave në rajonin ku banonte individi  komunikoi informacionin në lidhje me operacionet e dyshimta të kryera nga ai dhe nga kompanitë që kanë marrë transfertat. Shumë prej këtyre emrave u shfaqën edhe  në dosjet e FIU-t. 


9. Duhet pranuar se institucionet financiare ndoshta nuk do të jetë në gjendje të detektojnë financimin e terrorizmit si të tillë. Në të vërtetë, koha e vetme kur institucionet financiare mund të identifikojnë qartë financimin e terrorizmit në ndryshim nga abuzimet e tjera të sistemit financiar për qëllime kriminale është kur një terrorist ose organizatë terroriste e njohur ka hapur një llogari bankare. Gjithsesi, institucionet financiare janë në gjëndje për të zbuluar transaksionet e dyshimta që, nëse janë raportuar, më vonë mund të provojnë që janë të lidhura me financimin e terroristëve. Autoriteti kompetent për zbatimin e ligjit ose Njësia e Inteligjencës Financiare (FIU), është e aftë për të përcaktuar nëse transaksioni lidhet me një lloj të caktuar të aktivitetit kriminal apo terrorist dhe më pas të vendosë sipas rrjedhës së veprimit. Për këtë arsye, nuk është e domosdoshme që institucionet financiare të përcaktojnë ligjshmërinë e burimit apo destinacionit të fondeve por të konstatojnë nëse transaksionet janë të pazakonta, të dyshimta apo përmbajnë  tregues për veprimtari kriminale apo terroriste.

Karakteristikat e financimit të terrorizmit

10. Objektivi kryesor i terrorizmit sipas një përkufizimi është " të frikësojë popullsinë, ose të detyrojë një qeveri apo një organizate ndërkombëtare të kryejë ose të mos kryejë ndonjë akt". Në kontrast më këtë, objektivi i llojeve të tjera të aktiviteteve kriminale në përgjithësi është përfitimi financiar. Ndryshimi në qëllimet përfundimtare mes secilës nga këto aktivitete mund të jetë i vërtetë deri në njëfarë mase, organizatat terroriste ende kërkojnë mbështetje financiare në mënyrë që të arrijnë qëllimet e tyre. Një grup terrorist i suksesshëm, si çdo organizatë kriminale, është ai që është në gjendje të ndërtojë dhe të mbajë një infrastrukturë financiare efektive. Për këtë ai duhet të zhvillojë burimet e fondeve, një mjet për të pastruar ato fonde dhe në fund një mënyrë që të sigurohet se fondet mund të përdoren për të përftuar materiale dhe mjete të tjera logjistike të nevojshme për kryerjen e akteve terroriste.
Burimet e fondeve të terroristëve

11. Ekspertët në përgjithësi besojnë se financimi i terrorizmit vjen nga dy burime kryesore. Burimi i parë është mbështetja financiare nga Shtetet ose organizatat me infrastruktura të mëdha për të mbledhur dhe pastaj t’i vënë fondet në dispozicion të organizatës terroriste. Ky i ashtuquajtur terrorizëm i sponsorizuar nga shteti ka pasur rënie vitet e fundit, sipas disa ekspertëve, dhe është zëvendësuar gjithnjë e më shumë me lloje të tjera mbështetjeje. Një individ me mjete të mjaftueshme financiare mund të sigurojë gjithashtu fonde të konsiderueshme për grupet terroriste. Osama bin Laden, për shembull, mendohet të ketë kontribuar shuma të konsiderueshme nga pasuria e tij personale për krijimin dhe mbështetjen e rrjetit terrorist të Al-Kaedës.

	Shembull 3: Kompania e tregëtimit te diamantëve që mund të ketë lidhje me financimin e operacioneve terroriste 
Njësia e Inteligjencës Financiare (FIU) në Shtetin C mori disa raporte transaksionesh të dyshimta nga banka të ndryshme në lidhje me dy persona dhe një kompani tregtuese diamantësh. Individët dhe shoqërinë në fjalë ishin të mbajtësit e llogarive në banka të ndryshme. Për disa muaj, u kryen një numër i madh transfertash të fondeve për/nga jashtë vendit që nga llogaritë bankare të dy individëve. Për më tepër, menjëherë pasi llogaria ishte hapur, një nga individët mori disa çeqe në USD për shuma të mëdha. 
Sipas informacionit të marrë nga FIU, një nga llogaritë e kompanisë kishte marrë depozita të mëdha në USD me origjinë nga kompanitë aktive në industrinë e diamantëve. Një nga drejtuesit e kompanisë, një shtetas i vendit C, por që banonte në Afrikë, mbante një llogari në një bankë tjetër në vendin C. Disa transferta ishin kryer për/nga jashtë shtetit nëpërmjet kësaj llogarie. Transfertat nga vendet e huaja ishin kryesisht në dollarë Amerikanë dhe shumat ishin konvertuar në monedhën vendase dhe më pas ishin transferuar në vende të huaja dhe në llogaritë në shtetin C të cilat i përkisnin njërit  nga dy subjektet e raportit të transaksionit të dyshimtë.

Informacioni policor i marrë nga FIU zbuloi se një hetim tashmë ishte nisur në lidhje me këta individë dhe trafikimit të diamanteve me origjinë nga Afrika. Shumat e mëdha të transferuara nga kompania e tregëtimit të diamantëve ishin dërguar kryesisht drejt të njëjtit person që banonte në një rajon tjetër.Burimet e policisë zbuluan se ky person dhe individi që kishte përfituar financiarisht nga çeqet ishin të dyshuar për blerjen e diamanteve nga ushtria rebele e një vendi afrikan që më pas i kontrabandonin ato në Shtetin C në emër të një organizatë terroriste. Kërkimet e mëtejshme nga FIU zbuluan gjithashtu lidhjet midis subjekteve në raportin e transaksionit të dyshimtë dhe individëve dhe kompanive të lidhura tashmë me pastrimin e fondeve për krimin e organizuar. Ky rast është aktualisht nën hetim.


12.Burimi i dytë i madh i fondeve për organizatat terroriste janë të ardhurat që rrjedhin direkt nga aktivitete të ndryshme mbi"gjenerimin e të ardhurave". Sa i përket organizatave kriminale, të ardhurat e një grupi terrorist mund të rrjedhin nga krimi ose nga aktivitete të tjera të paligjshme. Një grup terrorist në një rajon të caktuar mund të mbështetet vetë nëpërmjet rrëmbimeve dhe grabitjeve. Në këtë skenar, pagesat për të siguruar lirimin e pengjeve, së bashku me një "taksë revolucionare" të veçantë (në realitet, një eufemizëm për para të paguara për mbrojtje) ​​e kërkuar nga bizneset, sigurojnë burime financiare të nevojshme, por gjithashtu luajnë një rol dytësor, si një mjet tjetër për frikësimin e popullatës së synuar. Përveç rrëmbimit dhe grabitjeve, grupet terroriste mund të merren edhe me kontrabandën në shkallë të lartë, lloje të ndryshme të mashtrimit (për shembull, përmes kartave të kreditit apo organizatave bamirëse), vjedhje dhe grabitje, si dhe trafikimin e lëndëve narkotike. 

13. Financimi i grupeve terroriste, ndryshe nga organizatat kriminale megjithatë, mund të përfshijnë të ardhura që vijnë nga burime të ligjshme, ose nga një kombinim i burimeve të ligjshme dhe të paligjshme. Në të vërtetë, ky financim nga burimet e ligjshme është një dallim kryesor midis grupeve terroriste dhe organizatave kriminale tradicionale. Se sa rol luajnë paratë e ligjshme për të mbështetur terrorizmin varion duke u bazuar në grupin terrorist dhe nëse burimi i fondeve është në të njëjtin pozicion gjeografik me atë të akteve terroriste që grupi kryen.

14. Kërkesat brënda komunitetit për mbledhjen e fondeve janë një mjet shumë efektiv për sigurimin e fondeve për të mbështetur terrorizmin. Shpesh kjo mbledhje e fondeve kryhet në emër të organizatave që kanë statusin e një organizate bamirëse ose humanitare, dhe mund të ketë si objektiv një komuniteti të veçantë. Tek disa anëtarë të komunitetit krijohet besimi se ata po i japin fondet për një arsye të mirë. Në shumë raste, organizatat bamirëse të cilave ju janë dhënë dhurime  janë të ligjshme për faktin se, ato angazhohen në realizimin e disa prej punëve që pretendojnë të kryejnë. Shumica e anëtarëve të organizatës, megjithatë, nuk e dinë që një pjesë e fondeve të siguruara nga bamirësia  përdoret për qëllime terroriste. Për shembull, mbështetësit e një lëvizje terroriste nga një vend mund të kryejnë aktivitete ne dukje të ligjshme  në një vend tjetër, për të gjeneruar burime financiare. Mbështetësit e lëvizjes i sigurojnë këto fonde duke depërtuar dhe duke marre në kontroll institucionet në komunitetin emigrant të vendit të dytë. Disa nga metodat për mbledhjen e fondeve mund të përfshijnë: mbledhjen kuotave të anëtarësisë dhe / ose abonimet; shitjen e publikimeve; mbajtja e fjalimeve,  ngjarje kulturore dhe sociale, kërkesat për fonde derë më derë brenda komunitetit/   anëtarët e pasur të komunitetit  dhe dhurimet  e një pjesë të të ardhurave të tyre personale.

Pastrimi i fondeve të terroristëve

15. Nga pikëpamja teknike, metodat e përdorura nga terroristët dhe bashkëpunëtorët e tyre për të gjeneruar fonde nga burime të paligjshme ndryshojnë pak nga ato të përdorura nga organizatat kriminale tradicionale. Edhe pse duket logjike që financimi nga burimet e ligjshme nuk do të ketë nevojë t’i nështrohet procesit të pastrimit, shpesh lind nevoja që një grup terrorist të fshehë ose të maskojë lidhjet mes tij dhe burimeve të tij  të ligjshme të financimit. 
Për pasojë grupet terroriste duhet që më pas të gjejnë mënyra për të pastruar këto fonde me qëllim që të jenë në gjendje për t'i përdorur ato pa tërhequr vëmendjen e autoriteteve. Në shqyrtimin e veprimtarive financiare të lidhura me terrorizmin, ekspertët e FATF kanë arritur në përfundimin se terroristët dhe organizatat e tyre mbështetëse zakonisht përdorin të njëjtat metoda si grupet kriminale për të pastruar fondet. Disa nga metodat e veçanta që janë zbuluar në lidhje me grupe të ndryshme terroriste përfshijnë: kontrabandë të parave fizike (nga korrierët ose dërgesat me para në dorë), depozita/tërheqje të strukturuara  në llogaritë bankare, blerje e llojeve të ndryshme të mjeteve monetare (çeqe udhëtarësh, çeqe bankare, urdhër-pagesa), përdorimi i kartave të kreditit ose debitit, dhe transfertat bankare. Ka të dhëna dhe tregues për përdorimin e  kanaleve jo ligjore (underground banking)  të tipit  hawala  që kanë pasur një rol në lëvizjen e fondeve të lidhura me terrorizmin.
	Shembull 4: Depozitat në llogaritë e organizatave jo-fitimprurëse të dyshuara për financimin e grupeve terroriste 
Njësia e Inteligjencës Financiare (FIU) në shtetin L mori një raport për një transaksion të dyshimtë nga një bankë në lidhje me një llogari të një kompanie investimesh të një vëndi off-shore. Dyshimet e bankes bazoheshin në faktin se   menaxheri i kompanisë bëri disa depozita të mëdha me para në dorë në monedha të ndryshme të huaja. Sipas klientit, këto fonde ishin të destinuara për të financuar kompanitë në sektorin e medias. FIU kërkoi informacion nga disa institucione financiare nga analiza e të cilit rezultoi se menaxherët e kësaj kompanie investimesh ishin rezidentë në shtetin L dhe një vend në kufi. Ata kishin hapur llogari në banka të ndryshme në vendin L nën emrat e kompanive të medias dhe të një organizate jo-fitimprurëse të përfshirë në promovimin e aktiviteteve kulturore. 
Analiza e ndërmarrë nga FIU tregoi se drejtuesit e kompanisë se investimeve off-shore dhe disa klientë të tjerë kishin kryer depozita  në këto llogari. Këto fonde në dukje ishin të destinuara  për të financuar projekte të lidhura me median. Analiza e mëtejshme zbuloi se llogaria e organizatës jo-fitimprurëse kishte pasur pothuajse përditë depozita në sasi të vogla parash nga palë të treta. Menaxheri i kësaj organizate deklaroi se paratë e depozituara në këtë llogari vinin nga anëtarët e tij për financimin e aktiviteteve kulturore. 

Informacionet e Policisë të marra nga FIU zbuluan se drejtuesit e kompanisë ishin të njohur për përfshirje në pastrim parash dhe po zhvillohej një hetim mbi aktivitetet e tyre. Menaxherët dukej të ishin anëtarët e një grupi terrorist, i cili financohej nga grabitjet dhe trafikimi i lëndëve narkotike. Fondet janë mbledhur nëpërmjet organizatës jo-fitimprurëse nga të dyshuar të ndryshëm të përfshirë në këtë cështje. Ky rast është aktualisht nën hetim.


16.Dallimi midis të ardhurave të ligjshme dhe të paligjshme paraqet  një problem të rëndësishëm përsa i përket aplikimit të masave kundër pastrimit të parave për financimin e terrorizmit. Pastrimi i parave është përkufizuar përgjithësisht si një proces ku fondet e përfituara ose të krijuara përmes aktivitetit kriminal janë lëvizur apo përdorur në mënyrë që të fshehin lidhjen midis krimit dhe fondeve të gjeneruara. Qëllimi  final i terrorizmit, nga ana tjetër nuk është sigurimi i përfitimeve  nga mbledhja e fondeve, por  përdorimi i tyre për të mbështetur aktivitetin e tij. Në një numër vendesh, financimi i terrorizmit në këtë mënyrë mund të mos përfshihet akoma si një vepër kriminale e lidhur me pastrimin e parave, dhe kështu mund të jetë e pamundur për të aplikuar e masat parandaluese dhe goditëse të caktuara specifikisht për këtë aktivitet terrorist.

17. Kur terroristët apo organizatat terroriste marrin mbështetjen e tyre financiare nga burime të ligjshme (donacionet, shitjet e publikimeve, etj), ka disa faktorë që e bëjnë më të vështirë zbulimin dhe gjetjen e këtyre fondeve. Për shembull, bamirësitë ose organizatat jofitimprurëse dhe personat të tjerë juridikë janë cituar se luajnë një rol të rëndësishëm në financimin e disa grupeve terroriste. Burimi i dukshëm ligjor i këtij financimi ka shumë pak tregues që e bën një transaksion financiar individual apo një seri transaksionesh të duket si i lidhur me veprimtari terroriste.

	Shembull 5: Qarkullimi i lartë i llogarisë tregon për një aktivitet mashtrimi që mendohet se është përdorur për financimin e organizatës terroriste 
Një hetim në vendin B, nisi si pasojë e një raporti mbi një transaksion të dyshimtë. Një institucion financiar raportoi se një individ i cili dyshohej se fitonte një rrogë prej mbi 17.000 USD në vit kishte një qarkullim në llogarinë e tij prej rreth 356.000 USD. Hetuesit mësuan më pas se ky individ nuk ekzistonte dhe se llogaria ishte marrë me anë të mashtrimit. Më tej u zbulua se llogaria ishte e lidhur me një organizatë të huaj dhe ishte përdorur për të lehtësuar mbledhjen e fondeve për një organizatë terroriste nëpërmjet një skeme mashtrimi. Në vendin B, qeveria ju ofron  fondeve të bamirësive një shumë ekuivalente me 42% të donacioneve të marra. Donacionet për këtë bamirësi ishin paguar në llogarinë që ishte nën hetim, dhe fondet qeveritare të barabarta u deklaruan nga bamirësia. Donacionet origjinale iu kthyen donatorëve në mënyrë që asnjë donacion mos të jepej për bamirësi ndërkohë që organizata bamirëse   mbajti fondet e marra nga qeveria. Ky mashtrim rezultoi në më shumë se 1,14 USD të përftuara në rrugë jo ligjore. Ky rast është aktualisht nën hetim.


18. Aspekte të tjera të rëndësishme të financimit të terrorizmit që e bëjnë më të vështirë zbulimin e tij janë masa dhe natyra e transaksioneve të përfshira. Disa ekspertë të FATF kanë përmendur që financimi i nevojshëm për të filluar një sulm terrorist jo gjithmonë kërkon shuma të mëdha parash, dhe transaksionet e lidhura me to zakonisht nuk janë komplekse. Për shembull, një analizim i lidhjeve financiare midis rrëmbyesve të sulmeve 11 Shtatorit tregoi se shumica e transaksioneve individuale ishin në shuma të vogla, që do të thotë, nën pragun e zakonshëm të raportimit të transaksioneve në para fizike dhe në shumicën e rasteve operacionet konsistonin vetëm në transferta bankare. Individët e përfshirë pretendonin të ishin studentë të huaj që merrnin para nga prindërit e tyre ose si bursa për studimet e tyre, kështu që transaksionet nuk do kërkonin hetime të mëtejshme nga ana e institucioneve financiare të përfshira.

	Shembull 6: Mungesa e marrëdhënieve të qarta të biznesit tregon një lidhje terroriste 
Menaxheri i një fabrike çokollate (CHOCCo) i prezantoi menaxherit të llogarive të tij bankare dy individë, që të dy menaxherë kompanish, të cilët ishin të interesuar në hapjen e llogarive bankare tregëtare. Të dyja kompanitë u krijuan brënda pak ditësh, por në vende të ndryshme. Kompania e parë (TEXTCo) ishte e përfshirë në tregtinë e tekstilit, ndërsa e dyta ishte përfshirë në pasuri të paluejtshme (REALCo). Kompanitë kishin menaxherë të ndryshëm dhe aktivitetet e tyre nuk kishin lidhje. 
Menaxheri i bankës hapi llogaritë për të dy kompanitë, të cilat më pas mbetën inaktive. Pas disa viteve, menaxheri i fabrikës së çokollatës njoftoi për ardhjen e një transferte kredie të lëshuar nga REALCo në llogarinë e TEXTCo. Kjo transferim ishte gjoja një paradhënie për një porosi mbulesash tavoline. Asnjë faturë nuk u tregua. Megjithatë, sapo llogaria e TEXTCo mori fondet, menaxheri i saj kërkoi që ato të bëhen të disponueshme në para në dorë në një degë të bankës afër kufirit. Atje, i shoqëruar nga menaxheri i CHOCCo, menaxheri i TEXTCo tërhoqi të hollat. 
Banka e raportoi këtë informacion tek Njësia e Inteligjencës Financiare (FIU). Kërkimet e FIU-t treguan se të dy individët kaluan kufirit me paratë pas kryerjes së tërheqjes. Rajoni kufitar është një vend në të cilin ndodh aktiviteti terrorist, dhe informacioni i mëtejshëm nga shërbimet e inteligjencës treguan lidhjet midis menaxherëve të TEXTCo dhe REALCo dhe organizatave terroriste aktive në atë rajon.


Aneksi I: 
Transaksionet financiare që mund të jenë një shkak për rritjen e nivelit të kontrollit 
Si pjesë normale e punës së tyre, institucionet financiare duhet të jenë të vetëdijshme për elementet e transaksioneve individuale që mund të tregojnë fonde të përfshira në financimin e terrorizmit. Lista e mëposhtme e aktiviteteve të dyshimta ose të pazakonta ka për qëllim të tregojë llojet e transaksioneve që mund të jenë një shkak për hetim të mëtejshëm.Kjo listë nuk është përfundimtare, dhe as nuk zë vendin e ndonjë detyrimi ligjor që lidhet me raportimin e transaksioneve të dyshimta ose të pazakonta që mund të vendosen nga autoritetet kombëtare individuale. 
Kjo listë treguesish duhet patur parasysh nga institucionet financiare së bashku me informacionin tjetër në dispozicion (duke përfshirë çdo listë të terroristëve të dyshuar, grupeve terroriste, dhe individëve /subjekteve të lidhura me to, të publikuar nga Organizata e Kombeve të Bashkuara apo autoritetet kompetente kombëtare - shih Aneksin II: Burimet e informacionit), natyra e vetë transaksionit, dhe palët e përfshira në transaksion, si dhe çdo udhëzim tjetër që mund të ofrohen nga autoritetet kombëtare kundër pastrimit të parave. Ekzistenca e një ose më shumë faktorëve të përshkruar në këtë listë mund të sigurojë disa forma të hetimit në rritje mbi transaksionin. Megjithatë, ekzistenca e një prej këtyre faktorëve në vetvete nuk do të thotë domosdoshmërisht që transaksioni është i dyshimtë ose i pazakontë. Për shembujt e rasteve të financimit të terrorizmit të zhvilluara nga raportimi/hetimi i zgjeruar i institucioneve financiare, lutemi që të shihni shembujt e rasteve të ndryshëm në brendësi të dokumentit kryesor. 
Institucionet financiare duhet t'i kushtojnë vëmendje të veçantë:

A. Llogarive
(1) Llogaritë që marrin depozita relevante periodike dhe në periudhat e tjera janë inaktive. Këto llogari janë përdorur pastaj në krijimin e një sfondi financiar në dukje të ligjshëm, nëpërmjet të cilit mund të kryhen aktivitete të tjera mashtruese. 

(2) Një llogari inaktive që përmban një shumë minimale papritmas merr një depozitë ose seri depozitash të ndjekura nga tërheqje ditore në para fizike që vazhdojnë derisa e gjithë shuma e transferuar të mbarojë.

(3) Kur hap një llogari, klienti refuzon të japë informata të kërkuara nga institucioni financiar, përpiqet që të zvogëlojë nivelin e informacionit të dhënë në minimum ose jep informacion që është ngatërrues ose i vështirë për t'u verifikuar.

(4) Një llogari për të cilën e kanë autoritetin e firmës disa persona, dhe në  dukje janë persona që nuk kanë lidhje me njëri-tjetrin (lidhje familjare apo marrëdhënie biznesi).
(5) Një llogari e hapur nga një personi juridik ose një organizatë që ka të njëjtën adresë si entitetet apo organizatat e tjera ligjore por që për të cilat i njëjti person apo personat kanë autoritetin e firmës, kur nuk ka arsye të dukshme ekonomike apo ligjore për një marrëveshje të tillë (për shembull, individët që shërbejnë si drejtorët e kompanisë për kompani të shumta me seli në të njëjtin vend, etj).

(6) Një llogari e hapur në emër të një personi juridik të formuar kohët e fundit dhe në të cilin një nivel më të lartë seç pritej i depozitave është bërë në krahasim me të ardhurat e themeluesve të entitetit.
(7) Hapja e shumë llogarive nga i njëjti person në të cilat janë bërë shuma të vogla depozitash që në total nuk janë në përpjesëtim me të ardhurat e pritshme të konsumatorit.

(8) Një llogari e hapur në emër të një personi juridik që është i përfshirë në aktivitetet e një shoqërie ose fondacioni qëllimet e së cilës lidhen me deklarimet apo kërkesat e një organizate terroriste.
(9) Një llogari e hapur në emër të një personi juridik, një fondacioni apo shoqate, e cila mund të jetë e lidhur me një organizatë terroriste dhe që tregon lëvizjet e fondeve mbi nivelin e pritshëm të të ardhurave.

B.Depozitat dhe tërheqjet

(1) Depozitat për një entitet biznesi në kombinim me mjetet monetare të cilat janë të pazakonta për një aktivitet që normalisht lidhet me një biznes të tillë (për shembull, depozitat që përfshijnë një përzierje biznesi, listën e pagave të biznesit dhe çeqet e sigurimeve shoqërore).

(2) Tërheqje të mëdha të bëra nga një llogari biznesi që zakonisht nuk lidhet me transaksione me para në dorë.

(3) Depozita të mëdha të bëra në llogari të një personi fizik ose juridik, ku veprimtaria e dukshme e biznesit të individit apo subjektit normalisht kryhet në çeqe apo forma të tjera pagesash.

(4) Përzierja e depozitave me para në dorë dhe e mjeteve monetare në një llogari në të cilën transaksione të tilla nuk duket që të kenë ndonjë lidhje me përdorimin normal të llogarisë.

(5) Transaksione të shumta të kryera në të njëjtën ditë në të njëjtën degë të institucionit financiar, por me një përpjekje të dukshme për të përdorur punonjës  të ndryshëm të bankës.

(6) Strukturimi i depozitave nëpërmjet degëve të shumta të të njëjtit institucion financiar ose nga grupe individësh që hyjnë në një degë të vetme në të njëjtën kohë.

(7) Depozitimin ose tërheqja e parase fizike në sasi të cilat vazhdimisht janë nën pragun e identifikimit apo  raportimit.

(8) Paraqitja e fondeve të panumëruara dhe pas numërimit, transaksioni reduktohet në një sasi nën atë që do të ccojë në kërkesat për raportim apo identifikim. 

(9) Depozitimi apo tërheqja e mjeteve të shumta monetare, në shuma që janë vazhdimisht vetëm nën pragun e raportimit ose të identifikimit, veçanërisht nëse mjetet janë të numëruara në sekuencë.

C. Transfertat bankare

(1) Transfertat bankare të kryera në sasi të vogla me një përpjekje të dukshme për të shmangur kërkesat e identifikimit ose të raportimit. 

(2) Transfertat bankare drejt/për një individ, ku informacioni mbi dërguesin, ose personin në emër të të cilit kryhet transaksioni, nuk paraqitet në transfertat bankare, kur përfshirja e informatave të tilla do të pritet.
(3) Përdorimi i llogarive të shumta personale ose të biznesit, apo llogaritë e organizatave jo- fitmprurëse ose organizatat bamirëse për të mbledhur dhe më pas kanalizuar fondet menjëherë ose pas një kohe të shkurtër, drejt një numri të vogël përfituesish të huaj.

(4) Transaksionet në monedhë të huaj që kryhen në emër të një klienti nga një palë e tretë e ndjekur nga një transfertë bankare e fondeve për vende që nuk kanë lidhje të dukshme biznesi me klientin, ose në vende me interes të veçantë.

D.Karakteristikat e klientit ose të aktivitetit të biznesit të tij/saj

(1) Fondet e krijuara nga një biznes në pronësi të individëve me të njëjtën origjinë, ose përfshirja e individëve të shumtë me të njëjtën origjinë nga vende që përbëjnë shqetësim në fushën e financimit të terrorizmit,  të cilët veprojnë në emër të kategorive  të ngjashme të biznesit.

(2) Adresë e përbashkët për individë të përfshirë në transaksione me para fizike, veçanërisht kur adresa është gjithashtu një vend biznesi dhe/ose nuk duket të korrespondojë me profesionin e deklaruar (për shembull student, të papunë, të vetë-punësuar, etj).
(3) Profesioni i deklaruar i atij që kryen transaksionin nuk është në përputhje me nivelin dhe llojin e aktivitetit (për shembull, një student apo një individ i papunë, i cili merr apo dërgon munra të mëdha transfertash bankare, apo që kryen tërheqjet ditore maksimale në para fizike, në shumë vende të ndryshme mbi një zonë të gjerë gjeografike).
(4) Në lidhje me organizatat jo-fitimprurëse ose bamirëse, transaksionet financiare për të cilat nuk duket të ketë një qëllim ekonomik logjik, ose në të cilat duket se nuk ka lidhje midis aktivitetit të deklaruar të organizatës dhe palëve të tjera në transaksion.

(5) Një kasë depozitash është hapur në emër të një subjekti tregtar, kur aktiviteti i biznesit të klientit është i panjohur ose një aktivitet i tillë nuk e justifikon përdorimin e një shërbimi të tillë. 

(6) Mospërputhjet e pashpjegueshme që dalin nga procesi i identifikimit apo verifikimit të klientit (për shembull, përsa i përket vendit të mëparshëm ose aktual të banimit, vendit të lëshimit të pasaportës, vendet e vizituara sipas pasaportës, dhe dokumentet e sjella për të konfirmuar emrin, adresën dhe datën e lindjes).

E.Transaksionet e lidhura me vendet e që përbëjnë shqetësim në fushën e terrorizmit
(1) Transaksionet që përfshijnë shkëmbimet në valutën e huaj që janë ndjekur brenda një kohe të shkurtër nga transferta bankare drejt vendeve që përbëjnë shqetësim (për shembull, vëndet e listuara nga autoritetet kompetente kombëtare, Lista e vëndeve dhe territoreve jo-kooperuese të FATF, etj.)

(2) Depozitat ndiqen brenda një kohe të shkurtër nga transferta bankare të fondeve, veçanërisht drejt/nëpërmjet një vendi të shqetësimit të veçantë (për shembull, vendet e caktuara nga autoritetet kombëtare, vendet dhe territoret jo-bashkëpunuese të FATF, etj.)

(3) Një llogari biznesi nëpërmjet së cilës kryhet një numër i madh i fondeve nga transfertat bankare dhe për të cilën duket se nuk ka ndonjë qëllim logjik biznesi apo ekonomik, veçanërisht kur ky aktivitet është në, nëpërmjet ose nga vende që përbëjnë shqetësim.

(4) Përdorimi i llogarive të shumëfishta për të mbledhur dhe më pas kanalizuar fondet drejt një numri të vogël përfituesish të huaj, individë apo biznese, sidomos kur këto janë në vendet e sipëpërmëndura.

(5) Një klient merr një mjet kredie ose angazhohet në transaksione tregtare financiare që përfshijnë lëvizjen e mjeteve në ose nga vendet që përbëjnë shqetësim kur duket se nuk ka arsye logjike biznesi që lidhet me këto vende.

(6) Hapja e llogarive të institucioneve financiare nga vendet  që përbëjnë shqetësim.

(7) Dërgimi ose marrjen e fondeve nga transfertat ndërkombëtare nga dhe / ose në vende që përbëjnë shqetësim.
Aneksi II 
Burimet e Informacionit

Ekzistojnë disa burime informacioni që mund të ndihmojnë institucionet financiare në përcaktimin nëse një transaksion është potencialisht i dyshimtë ose i pazakontë, mund të tregojë fondet e përfshira në financimin e terrorizmit dhe kështu të jetë subjekt i detyrimeve për raportim sipas ligjeve dhe rregulloreve kombëtare kundër pastrimit të parave dhe terrorizmit.

A. Lista e Kombeve të Bashkuara
Komiteti për S/RES/1267 (1999) faqja e internetit: http://www.un.org/Docs/sc/committës/AfghanTemplate.htm
B. Lista të tjera

(1) FATF (Task Forca e Veprimit Financiar)
Identifikimi i FATF per vendet/territoret jo-bashkëpunuese

Faqja e internetit të FATF: http://www.fatf-gafi.org/NCCT_en.htm
(2) Shtetet e Bashkuara 
Urdhri Ekzekutiv 13224, 23 Shtator 2001 (me azhornimet) 

                Faqja e internetit të Departamentit Amerikan të Thesarit: http://www.ustreas.gov/terrorism.html
(3) Këshilli i Bashkimit Evropian 
Rregullorja e Këshillit (KE) Nº 467 / 2001 e 6 Marsit 2001 [mbi ngrirjen e fondeve të Talibanit] 
Vendimi i Këshillit (KE) Nº 927/2001 e 27 Dhjetorit 2001 [lista e terroristëve dhe organizatave terroriste pasuritë e të cilave duhet të bllokohen në përputhje me Rregulloren e Këshillit (KE) Nr 2580/2001] 
Pozicioni i Përbashkët i Këshillit i datës 27 Dhjetor 2001 për zbatimin e masave specifike për të luftuar terrorizmin [lista e personave, grupeve dhe subjekteve të përfshira në aktet terroriste].

Faqja e internetit të EUR-lex: http://europa.eu.int/eur-lex/en/index.html
C. Standartet
(1)  FATF

Rekomandimi special i FATF mbi Financimin e Terrorizmit

Faqja e internetit: http://www.fatf-gafi.org/TerFinance_en.htm
40 Rekomandimet e FATF mbi Pastrimin e Parave
Faqja e internetit: http://www.fatf-gafi.org/40Recs_en.htm
(2) Konventat dhe Rezolutat e Kombeve të Bashkuara

Konventa Ndërkombëtare mbi shuarjen e Financimit të Terrorizmit
Faqja e internetit: http://untreaty.un.org/English/Terrorism.asp
Rezolutat e Këshillit të sigurise së KE mbi Terrorizmin

Faqja e internetit: http://www.un.org/terrorism/sc.htm
(3) Këshilli i Bashkimit Europian

Rregullorja e Këshillit (KE) Nr.2580/2001 e 27 Dhjetorit 2001 mbi masat specifike kufizuese kundër disa personave dhe entiteteve me një pamje të luftës kundër terrorizmit.

Faqja e internetit: http://europa.eu.int/eur-lex/en/index.html

